
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᐃᖅᑲᓇᐃᔭᖃᑎᖃᖁᓪᓗᒋᑦ ᐊᓯᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑕ 

ᐱᓕᕆᕕᖏᓐᓂᒃ, ᐊᒻᒪᓗ ᐱᓕᕆᕕᐅᔪᓂᒃ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᑕ ᒐᕙᒪᖏᓐᓂ, ᐅᑭᐅᖅᑕᖅᑐᕐᒥᐅᓪᓗ 

ᒐᕙᒪᖏᓐᓂ ᐊᒻᒪᓗ ᐃᓄᐃᑦ ᑎᒥᖁᑎᒋᔭᖏᓐᓂᒃ, ᓴᓇᖁᓪᓗᒋᑦ ᑮᓇᐅᔭᖃᖅᑎᑦᓯᓂᕐᒧᑦ 

ᐅᐸᓗᖓᐃᔭᐅᑕᐅᓂᐊᖅᑐᓂᒃ ᐅᑭᐅᖅᑕᖅᑐᕐᒥ ᐃᒡᓗᖃᖅᑎᑦᓯᓂᖅ ᐱᓪᓗᒍ. ᑖᒃᑯᐊ ᑮᓇᐅᔭᖃᖅᑎᑦᓯᓂᕐᒧᑦ 

ᐅᐸᓗᖓᐃᔭᐅᑎᐅᔪᑦ ᑭᐅᓯᓯᒪᓗᑎᒃ ᐃᓱᒫᓗᒍᑕᐅᔪᓂᒃ ᓄᖑᑉᐸᓪᓕᐊᓂᖏᓐᓂᒃ ᑮᓇᐅᔭᖃᖅᑎᑦᓯᔾᔪᑎᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐊᖏᖃᑎᒌᒍᑎᑎᒍᑦ ᐊᒻᒪ ᑐᓂᓯᓗᑎᒃ ᓈᒻᒪᒃᑐᓂᒃ, ᓇᓕᖅᑯᑦᑕᕈᓐᓇᖅᑐᓂᒃ, 

ᓱᕐᕌᖏᑦᑐᓂᒃ ᓯᕕᑐᔪᒧᑦ ᐊᑐᖅᑕᐅᓂᐊᖅᑐᓂᒃ ᑮᓇᐅᔭᖃᖅᑎᑦᓯᔾᔪᑎᓂᒃ ᐃᒡᓗᓕᖃᖅᑎᑦᓯᓂᕐᒧᑦ ᓄᓇᑦᑎᐊᕐᒥ, 

ᓄᓇᕗᒥ, ᓄᓇᕕᖕᒥ ᐊᒻᒪᓗ ᓄᓇᑦᓯᐊᕗᒥ.  

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᐃᖅᑲᓇᐃᔭᖃᑎᖃᖁᓪᓗᒋᑦ ᐃᓄᐃᑦ ᑎᒥᖁᑎᒋᔭᖏᓐᓂᒃ 

ᓄᓇᑦᑎᐊᕐᒥ, ᓄᓇᕕᖕᒥ ᐊᒻᒪᓗ ᓄᓇᑦᓯᐊᕗᒥ ᓯᕗᒧᐊᒃᑎᑦᓯᖁᓪᓗᒋᑦ ᑮᓇᐅᔭᖃᖅᑎᑦᓯᓂᕐᒥᒃ ᐃᓄᖕᓂᒃ 

ᐃᒡᓗᖃᖅᑎᑦᓯᓂᕐᒧᑦ ᑐᓂᓯᖃᑦᑕᕐᓗᑎᒃ ᑎᒥᐅᔪᓄᑦ ᐃᒡᓗᓕᕆᓂᕐᒧᑦ ᐱᓕᕆᔪᓂᒃ, ᐱᑕᖃᕌᖓᑦ. 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐋᖅᑭᒋᐊᕆᓗᑎᒃ ᐊᑭᓖᖃᑦᑕᖁᓇᒋᑦ ᐊᑭᓕᐅᑕᐅᕙᒃᑐᑦ ᒪᓕᒐᖏᑎᒍᑦ 

ᑭᑭᑕᐅᔪᐃᓐᓇᖁᓪᓗᒋᑦ ᓄᓇᕕᖕᒥ ᓄᓇᓕᓕᒫᓐ ᐅᒥᐊᕐᔪᐊᓄᑦ ᐱᔨᑦᓯᕈᑎᓄᑦ ᐊᓯᐅᔾᔭᐃᑯᑎᓄᑦ ᐊᑭᓕᕆᐊᓕᖕᓄᑦ. 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᑐᓂᓯᖁᓪᓗᒋᑦ ᓈᒻᒪᒃᑐᓂᒃ ᑮᓇᐅᔭᓂᒃ ᐅᑭᐅᖅᑕᖅᑐᕐᒥ 

ᐃᒡᓗᓕᕆᔨᖏᓐᓄᑦ ᓴᓇᔪᓐᓇᕐᓂᐊᕐᒪᑕ ᐊᒻᒪᓗ ᐊᐅᓚᑦᑎᔪᓐᓇᕐᓂᐊᕐᒪᑕ ᖄᒃᑲᓐᓂᐊᒍᑦ ᐃᒡᓗᒃᓴᐅᓂᐊᖅᑐᓂᒃ 

ᐊᑐᖅᑕᐅᔪᓐᓇᕐᓂᐊᕐᒪᑕ ᒪᓕᒡᓗᒋᑦ ᓄᓇᓕᖕᓂ ᑭᓐᖒᒪᔭᐅᔪᑦ. 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᑲᓇᑕᒥ ᐱᓕᕆᕕᖓᓐᓂ, ᑐᓴᕋᓱᐊᓚᐅᕐᓗᑎᒃ ᐊᓯᖏᓐᓂᑦ ᑲᓇᑕᐅᑉ ᒐᕙᒪᒃᑯᖏᑕ 

ᑎᒥᖁᑎᖏᓐᓂᑦ ᐊᒻᒪᓗ ᐃᓄᐃᑦ ᒐᕙᒪᖏᓐᓂᑦ, ᐃᕐᖐᓐᓇᖅ ᐱᓕᕆᐊᖃᓕᕐᓗᑎᒃ ᕿᒥᕐᕈᓗᑎᒃ ᐊᒻᒪ 

ᐊᖏᓕᒋᐊᖅᑕᐅᖁᓪᓗᒋᑦ ᐅᖓᓯᒃᑐᒥ ᓄᓇᒋᔭᐅᔪᓂ ᐊᒻᒪ ᒐᕙᒪᒃᑯᑦ ᐃᒡᓗᖃᖅᑎᑦᓯᓂᖓᓐᓄᑦ ᑎᓕᓯᔾᔪᑎᐅᔪᑦ 

ᐱᖃᑕᐅᔪᓐᓇᖅᑐᑦ ᒪᓕᒐᖏᑦ ᐱᖃᓯᐅᔾᔨᓯᒪᖏᓪᓗᒋᑦ ᓄᓇᓕᖕᓂ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ, ᐱᑕᖃᕌᖓᑕ. 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ, ᐱᓕᕆᖃᑎᖏᔭᐅᓗᑎᒃ ᒐᕙᒪᐅᔪᑦ ᑲᓇᑕᐅᑉ ᐊᒡᒍᖅᑐᖅᓯᖅᒪᓂᐊᓂ, 

ᐅᑭᐅᖅᑕᖅᑐᕐᒥ ᒐᕙᒪᐅᔪᓂ ᐊᒻᒪᓗ ᐃᓄᖕᓂᒃ ᐃᓗᓕᕆᔨᒃᑯᑦ ᑲᑎᒪᔨᖏᓐᓂᒃ, ᕿᓂᕐᓗᑎᒃ ᐃᑲᔪᖅᑐᐃᔾᔪᑎᒃᓴᓂᒃ 

ᓇᖕᒥᓂᖅ ᐃᒡᓗᑖᕈᓐᓇᕐᓂᕐᒧᑦ, ᓲᕐᓗ ᑯᐊᐸᒃᑯᑎᒍᑦ ᐊᒻᒪ ᐃᓗᒥᐅᖃᑎᒌᒡᓗᑎᒃ ᓇᖕᒥᓂᖅᑖᕈᓐᓇᕐᓂᕐᒥᒃ, 

ᐊᖏᕐᕋᒥᒃ ᓂᐅᕕᕐᓂᕐᒧᑦ ᐊᒻᒪ ᑮᓇᐅᔭᖃᖅᑎᑦᓯᕐᓂᒧᑦ ᐱᓕᕆᐊᓂᒃ, ᕿᓂᕐᓗᑎᒃ ᓄᓇᓕᖕᓂ ᑭᓐᖒᒪᔭᐅᔪᓂᒃ 

ᓄᓇᑦᑎᐊᕐᒥ, ᓄᓇᕗᒥ, ᓄᓇᕕᖕᒥ ᐊᒻᒪᓗ ᓄᓇᑦᓯᐊᕗᒥ.  

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᑲᔪᓯᓗᓂ ᑮᓇᐅᔭᖃᖅᑎᑦᓯᖃᑦᑕᕐᓂᕐᒥᒃ Habitat For Humanity-ᑯᑦ 

ᓄᓇᖃᖅᑳᖅᓯᒪᔪᓂᒃ ᐃᒡᓗᖃᖅᑎᑦᓯᕐᓂᒧᑦ ᐱᓕᕆᐊᖓᑦ. 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᑐᓂᓯᓗᓂ ᐃᓚᖏᓐᓂᒃ ᐊᑭᑐᓗᐊᖏᑦᑐᓂᒃ ᐃᒡᓗᓄᑦ 

ᐊᑐᖅᑐᐊᕈᑎᓄᑦ ᐃᓱᒪᒍᔪᒡᓗᑎᒃ ᑮᓇᐅᔭᓂᒃ ᐊᑐᒐᒃᓴᓂᒃ ᓴᓇᑎᓪᓗᒋᑦ ᓇᓕᕌᕈᑎᒃᓴᓂᒃ ᐃᒡᓗᖃᖅᑎᖅᓯᓂᕐᒧᑦ 

ᓄᓇᓕᖕᓂ ᓄᓇᑦᑎᐊᕐᒥ, ᓄᓇᕗᒥ, ᓄᓇᕕᖕᒥ ᐊᒻᒪᓗ ᓄᓇᑦᓯᐊᕗᒥ.   

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᐃᖅᑲᓇᐃᔭᖃᑎᖃᖁᓪᓗᒋᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂ 

ᐱᓕᕆᐊᖃᖅᑐᑦ ᐱᓕᕆᕕᐅᔪᑦ ᐊᒻᒪᓗ ᐃᒡᓗᓕᕆᓂᕐᒧᑦ ᑎᒥᖁᑎᒋᔭᐅᔪᑦ ᓴᓇᖁᓪᓗᒋᑦ ᑐᑭᒧᐊᒃᑎᑕᐅᓯᒪᔪᒥᒃ 

ᐅᐸᓗᖓᐃᔭᐅᑎᒃᓴᓂᒃ ᒐᕙᒪᒃᑯᓐᓄᑦ ᖃᐅᔨᓴᕈᑎᒃᓴᓂᒃ ᐊᒻᒪ ᓴᓇᔭᐅᔾᔪᑎᒃᓴᖏᓐᓄᑦ ᐅᑭᐅᖅᑕᖅᑐᕐᒥ 

ᐃᒡᓗᖃᖅᑎᑦᓯᓂᕐᒧᑦ. 

ᑲᓇᑕᒥ ᖃᐅᔨᓴᖅᑎᑦ ᑲᑎᒪᔨᖏᑦ ᐃᖅᑲᓇᐃᔭᖃᑎᖃᖁᓪᓗᒋᑦ ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂ ᒐᕙᒪᐅᔪᓂᒃ 

ᐊᒻᒪᓗ ᐅᑭᐅᖅᑕᖅᑐᕐᒥᐅᑦ ᒐᕙᒪᖏᓐᓂᒃ ᐊᒻᒪᓗ ᐊᒃᑐᖅᑕᐅᓯᒪᔪᓂᒃ ᓴᓇᓂᐊᕐᒪᑕ ᐆᒃᑐᕋᐅᑎᒃᓴᓂᒃ 

ᐃᒡᓗᓕᐅᕐᓂᕐᒧᑦ ᒪᓕᒐᒃᓴᖏᓐᓂᒃ ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐅᑭᐅᖅᑕᖅᑐᕐᒥ ᓂᒡᓚᓱᒃᑐᒥ ᐊᒻᒪᓗ 

ᐱᓕᕆᔪᓐᓇᕐᓂᖏᑦ ᑭᒡᓕᖃᖅᑐᒥ. 

ᓄᓇᖃᖅᑳᖅᓯᒪᔪᓄᑦ ᐊᒻᒪ ᐅᑭᐅᖅᑕᖅᑐᕐᒥᐅᓄᑦ ᐱᓕᕆᕕᖁᑎᖓᑦ ᑲᓇᑕᐅᑉ ᒐᕙᒪᒃᑯᖏᓐᓂ ᐅᑎᖅᑎᑦᓯᓗᑎᒃ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓱᖏᐅᓴᕐᓂᕐᒧᑦ ᐱᓕᕆᔾᔪᑕᐅᓚᐅᖅᑐᓂᒃ ᑮᓇᐅᔭᖃᖅᑎᑦᓯᓂᐊᕐᒪᑕ 

ᐃᑲᔪᖅᑕᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᓄᓇᓕᖁᑎᖏᑦ ᐊᒃᑐᖅᑕᐅᖏᓐᓂᖅᓴᐅᖁᓪᓗᒋᑦ ᓯᓚᐅᑉ 

ᐊᓯᕈᖅᐸᓪᓕᐊᓂᖓᓄᑦ. 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ ᓯᕗᒧᐊᒃᑎᑦᓯᖁᓪᓗᒋᑦ ᐅᓄᕐᓂᖅᓴᐅᔪᑦ ᒪᒃᒃᑐᑦ ᐃᓄᐃᑦ 

ᓄᓇᕗᒥᓐᖔᖅᑐᑦ, ᓄᓇᑦᓯᐊᕗᒥᑦ, ᓄᓇᕕᖕᒥᑦ ᐊᒻᒪᓗ ᐃᓄᕕᐊᓗᖕᓂᑦ ᐃᓚᐅᑦᑎᐊᖁᓪᓗᒋᑦ ᐃᒡᓗᓕᐅᕐᓂᕐᒧᑦ 

ᐃᓕᓐᓂᐊᖅᑎᓄᑦ ᐱᓕᕆᐊᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᐊᒻᒪᓗ ᒪᒃᑯᒃᑐᖏᓐᓄᑦ ᐃᓄᐃᑦ ᑐᕌᖓᔪᓄᑦ. 

ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑦ, ᐱᓕᕆᖃᑎᒋᔭᐅᓗᑎᒃ ᓄᓇᖃᖅᑳᖅᓯᒪᔪᑦ ᑎᒥᖁᑎᒋᔭᖏᑦ ᐊᒻᒪᓗ 

ᐊᓯᖏᑦ ᐊᒃᑐᖅᑕᐅᓯᒪᔪᑦ ᐱᓕᕆᔨᐅᔪᑦ, ᓯᕗᒧᐊᒃᑎᑦᓯᖁᓪᓗᒋᑦ ᑐᒃᓯᕋᐅᑕᐅᔪᒥᒃ ᑲᓇᑕᒥ ᐃᒡᓗᓕᕆᓂᕐᒧᑦ 

ᐅᐸᓗᖓᐃᔭᐅᑎᒃᓴᑦ ᐱᖃᓯᐅᔾᔨᖁᓯᒪᖁᓪᓗᒋᑦ ᓇᓗᓇᐃᖅᑎᖅᓯᒪᔪᓂᒃ ᐅᐸᓗᖓᐃᔭᐅᑎᖃᕐᓗᑎᒃ 

ᑭᐅᔪᓐᓇᖁᓪᓗᒋᑦ ᐃᒡᓗᑭᒃᓴᕐᓂᕐᒧᑦ ᐊᒃᓱᕈᕈᕼᐅᔪᓂᒃ ᐅᑭᐅᖅᑕᖅᑐᕐᒥ ᓄᓇᖃᖅᑳᖅᓯᒪᔪᑦ ᓄᓇᓕᖁᑎᖏᓐᓂ 

ᐅᑯᓇᓂ ᓄᓇᑦᑎᐊᕐᒥ, ᓄᓇᕗᒥ, ᓄᓇᕕᖕᒥ ᐊᒻᒪᓗ ᓄᓇᑦᓯᐊᕗᒥ.  


